
 Прысвячаецца маім дзецям –  

                                     Цімафею, Мацвею і Ганне. 

 

ВАВЁРЧЫНЫЯ ХРОНІКІ.   

ДЭГУ, ЧЫХУА І ШАМАН 

                                      Глава 1 

Капітон бег па дарозе хутка і ўпэўнена. Ён ведаў, 

куды бег і разумеў навошта.  

Калі ён быў яшчэ зусім маленькім, старэйшы з 

дзяцей у сямействе назваў яго “Капітошкай”. Гэта 

імя гарэзлівага героя з украінскага мультфільма 

мінулых гадоў.  

Так, Капітон быў сабакам. Адзінаццаць з паловай 

гадоў таму яго – маленькага чыхуа, гаспадар 

прывёз дамоў. 

З тых часоў ён тройчы быў на моры, ездзіў на 

пасажырскім міжнародным транспарце, шмат 

вандраваў і аднойчы нават пакакаў у сметніцу на 

адной з цэнтральных вуліц свайго горада, пакуль 

гаспадар трымаў яго над ёй. 

Сёння раніцай пад час звычайнага шпацыра, калі 

Капітон, як заўсёды, папісаў на ствол бярозы, ён 

пачуў гутарку вераб’ёў. Мова чырыкання і 

пасвіствання стала яму зразумелая пасля году 

жыцця побач з вавёркамі-дэгу ў сваіх гаспадароў. 

– Чык-чырык! Чулі, што казаў мой сябар – паркавы 

верабей? – прачырыкаў адзін з вераб’ёў на 

галінцы бярозы. 

– Не, не, не чулі! Што? Хутчэй кажы! 




